
“YASHIL” IQTISODIYOT, 
EKOLOGIYALASHTIRISH VA 
BARQAROR RIVOJLANISH 
INTEGRATSIYASI: BARQAROR 
KELAJAKNI TA’MINLASHGA 
KOMPLEKS YONDASHUV
Tadjibayev Zakir Malikovich
I.f.d., FarDU moliya kafedrasi dotsenti

Annotatsiya: Maqolada uch o‘zaro bog‘liq tushunchalar muhokama qilinadi: “yashil” iqtisodiyot, ekologiyalashtirish va 
barqaror rivojlanish. Ularning har birini maqsad va tamoyillari tahlil qilinadi, o‘xshashlik va farqlar aniqlanadi. Maqolada 
ushbu uchta tushuncha sinergiyasi asosida barqaror kelajakni ta’minlashga kompleks yondashuv masalalari muxokama-
sidan kelib chiqib fikr-mulohaza yuritiladi.

Kalit so‘zlar: “yashil” iqtisodiyot, ekologiyalashtirish, barqaror rivojlanish, tizimli yondashuv, resurs tejamkorligi, tiklan-
adigan energetika, energiya samaradorligi.
Abstract: The article discusses three interrelated concepts: green economy, greening and sustainable development. The 
goals and principles of each of them are analyzed, similarities and differences are revealed. The authors of the article 
propose a comprehensive approach to ensuring a sustainable future based on the synergy of these three concepts.

Key words: sustainable development, green economy, greening, systematic approach, resource efficiency, renewable 
energy, energy efficiency.
Аннотация: В статье рассматриваются три взаимосвязанных понятия: зеленая экономика, экологизация и устой-
чивое развитие. Анализируются цели и принципы каждого из них, выявляются сходства и различия. Авторы статьи 
предлагают комплексный подход к обеспечению устойчивого будущего, основанный на синергии этих трех кон-
цепций.

Ключевые слова: устойчивое развитие, зеленая экономика, экологизация, системный подход, ресурсоэффектив-
ность, возобновляемая энергетика, энергоэффективность.

K I R I S H
Zamonaviy dunyoda barqaror rivojlanishni ta’minlash muammosi tobora dolzarb bo‘lib bormoqda. Bu 

shuni anglatadiki, kelajak avlodlar imkoniyatlarini buzmasdan, hozirgi avlod ehtiyojlarini qondiradigan tarzda 
rivojlanish darkor. Ushbu maqsadga erishish uchun iqtisodiy, ijtimoiy va ekologik sohalarni qamrab oladigan 
kompleks yechim zarur. Maqolada aynan barqaror kelajakni ta’minlashda muhim rol o‘ynashi mumkin bo‘lgan 
uchta o‘zaro bog‘liq tushunchalar ko‘rib chiqiladi – “yashil” iqtisodiyot, ekologiyalashtirish va barqaror rivojlanish 
kabilar.

Global muammolar, ya’ni iqlim o‘zgarishi va ularni atrof-muhit, iqtisodiyot va jamiyat uchun tahdid solishi, 
atrof-muhitning buzilishi tufayli hayot sifatiga va kelajak avlodlarga salbiy ta’sir qilishidan kelib chiqayotgan 
tengsizlik va shunga o‘xshash muammolar kishilik jamiyati bilan tabiat o‘rtasidagi munosabatlarni integrat-
siyalash kompleks yechimi zaruratini keltirib chiqardi, chunki bu muammolarni individual ravishda hal qilib 
bo‘lmasligi sababli bizga sa’y-harakatlarni birlashtiradigan keng qamrovli yondashuv kerak. Bu yondashuv 
tabiat va jamiyat o‘rtasidagi munosabatlarni tartibga solishga qaratilgan muhim vositalar – “yashil” iqtisodiyot, 
iqtisodiyotni ekologiyalashtirish va barqaror rivojlanish integratsiyasida mujassamlashgan.

M A V Z U G A  O I D  A D A B I Y O T L A R  S H A R H I
Ilmiy adabiyot manbalarida “yashil” iqtisodiyot tushunchasi, ekologiyalashtirish va barqaror rivojlanishga 

turli xil yondashuvlar mavjud. Ba’zi mualliflar bu tushunchalarni alohida, boshqalari o‘zaro bog‘liq deb hisobla-
shadi.

– ekologik (E – ekologik), ijtimoiy (S – ijtimoiy) va boshqaruv (G – boshqaruv) mas’uliyati tamoyillariga yo‘nal-
tirilgan biznes modelini qurish vazifasini qo‘ymoqda. Jumladan, yirik banklar bir necha yillardan buyon o‘zlar-
ining kreditlash jarayonlariga ESG standartlarini faol ravishda kiritib, mijozlarni atrof-muhit va jamiyatga salbiy 
ta’sirini kamaytirishga undamoqda.

Angliyalik olim John Elkington “ESG – bu kompaniyalarning ekologik, ijtimoiy va boshqaruv oqibatlarini 
aks ettiruvchi uchta asosiy omildir. Ushbu omillar kompaniyalarning qariyb barcha faoliyat sohalarini qamrab 
oladi”, – deya tariflagan.

Shuningdek, angliyalik olimlar ESG masalalarini quyidagicha izohlab otishgan.

Ekologik (Environmental) komponentlarda:

● iqlim o‘zgarishi, uglerod chiqindilari, havo, suv va yer ifloslanishi kabi ekologik muammolarga katta 
e’tibor qaratish;

● tabiiy resurslardan oqilona foydalanish, qaytadan ishlash va xavfsiz chiqindilarni boshqarish masalala-
rini o‘rganish;

● shuningdek, bioxilma-xillik, o‘rmonlar va dengizlarning muhofazasi, ekotizimlarni tiklash yechimlarini 
tavsiya qilmoqdalar.

Ijtimoiy (Social) komponentlar esa:

● inson huquqlari, adolat, teng imkoniyatlar, sog‘liq va xavfsizlikka alohida e’tibor qaratish;

● mahalliy hamjamiyatlar, xodimlar va iste’molchilarning farovonligi, turmush sifati bilan bog‘liq mas-
alalarni o‘rganish;

● shuningdek, ta’lim, malaka oshirish, ijtimoiy himoya va ijtimoiy innovatsiyalarning ahamiyatini tahlil 
qilmoqdalar.

Boshqaruv (Governance) komponentida esa:

● kompaniyalardagi shaffof va javobgar boshqaruv tizimlarini o‘rganish;

● qonunchilik, siyosat hamda mahalliy va xalqaro me’yorlar doirasida kompaniyalarning faoliyatini tahlil 
qilish;

● shuningdek, korrupsiyaga qarshi kurash, axloqiy xulq-atvor va mas’uliyatni oshirish choralari ustida 
ishlashmoqdalar.

Avstraliyalik olim K.Green ta’rifi esa “ESG - bu kompaniyalar faoliyatida ekologik, ijtimoiy va korporativ 
boshqaruv omillarini hisobga olish va baholash usuli. Ushbu yondashuv kompaniyalarning uzoq muddatli 
barqarorligini ta’minlashga qaratilgan”.

T A D Q I Q O T  M E T O D O L O G I YA S I
Tadqiqotda ilmiy abstraksiyalash, guruhlash, qiyoslash, retrospektiv va istiqbolli, empirik tahlil va boshqa 

uslublardan foydalanildi. Maqolada qiyosiy taqqoslash usulida jahon amaliyotida va taraqqiy mamlakatlarda 
investitsiyalarni jalb qilishni davlat tomonidan qo‘llab-quvvatlash mexanizmini mamlakatimizdagi mavjud aso-
slar bilan taqqoslab, tegishli xulosalar shakllantirildi.

T A H L I L  V A  N A T I J A L A R
“Yashil” iqtisodiyot bu iqtisodiy tizim bo‘lib, uning asosiy maqsadi sayyoramizning ekologiyasi va uni saqlab 

qolish bilan birga iqtisodiyotning barcha sohalarini rivojlantirishga qaratilgan. Shunday qilib, “Yashil” iqtisodiyot 
deganda, inson hayoti va sog‘lig‘i uchun zarur bo‘lgan resurslarni, atrof-muhit va ekologiyani bir butun holda 
saqlab qolib ishlab chiqarish va xizmat ko‘rsatish sohalari bilan bog‘liq iqtisodiyotni yanada rivojlantirishni 
amalga oshirishga asoslangan iqtisodiy faoliyatning yangi yo‘nalishi tushuniladiyu

Oddiy qilib aytganda, bu sayyorani vayron qilmasdan iqtisodiy o‘sishga erishishning bir usuli. Bu mua-
mmoni xal qilish yo‘lida “yashil” iqtisodiyot quyidagi tamoyillarga asoslanadi:

■ Tabiiy resurslardan samarali foydalanish, ya’ni resurslar sarfini kamaytirish, materiallarni takroran ish-
latish va chiqindilarni qayta ishlash.

■ Qayta tiklanadigan energiya manbalarini rivojlantirish, ya’ni qazib olinadigan yoqilg‘i o‘rniga quyosh, 
shamol, suv va boshqa qayta tiklanadigan energiya manbalaridan foydalanish.

■ Atrof-muhit ifloslanishini kamaytirish, ya’ni toza texnologiyalarni joriy etish va issiqxona gazlari chiqind-
ilarini kamaytirish.

■ “Yashil” tovarlar va xizmatlarni ishlab chiqish - atrof-muhitga zarar yetkazmaydigan mahsulotlarni ishlab 
chiqarish va iste’mol qilish.

■ Ekologik xabardorlikni oshirish, ya’ni atrof-muhitni muhofaza qilish sohasida ta’lim va jamoatchilik xab-
ardorligi darajasini oshirish.

Ekologiyalashtirish va “yashil” iqtisodiyot o‘rtasida chambarchas bog‘liqlik mavjud bo‘lib, bu, birinchi 
navbatda, ekologiyalashtirishni “yashil” iqtisodiyotning asosiy tarkibiy qismlaridan biri sifatida namoyon 
bo‘lishidir.

Ekologiyalashtirish “yashil” iqtisodiyotga o‘tish jarayonini tezlashtirishga ko‘maklashadigan bir qator iqti-
sodiy mexanizmlar va rag‘batlantirish choralarini ko‘zda tutadi. Shu o‘rinda aytib o‘tish joizki, ekologiyalashtirish 
bilan “yashil” iqtisodiyot o‘rtasida qat’iy chegara yo‘q, ular chatishib ketgan. Bunga misol qilib quyidagilarni 
ko‘rsatishimiz mumkin:

■ “Iflos qilganlik uchun to‘lov” tizimini joriy etish, ya’ni korxonalar atrof-muhitga zararli moddalar chiqind-
ilar chiqarganliklari uchun to‘lashlari, ularni toza texnologiyalardan foydalanishga undaydi.

■ Yashil texnologiyalar uchun subsidiyalar, ya’ni davlat ekologik toza texnologiyalarni ishlab chiqadigan 
va joriy etadigan kompaniyalarga moliyaviy yordam ko‘rsatishidir.

■ “Yashil” korxonalar uchun soliq imtiyozlari, ya’ni “yashil” tovarlar ishlab chiqaradigan va yashil xizmatlar 
ko‘rsatadigan korxonalarga soliq imtiyozlari beriladi, bu esa ushbu korxonalar mahsulotlarini raqobat-
bardosh qiladi.

Yuqorida keltirilgan uch funksiya “yashil” iqtisodiyot va ekologiyalashtirishga xosligi tengdir.
Ekologiyalashtirish, “yashil” iqtisodiyotga o‘xshab, atrof-muhitga munosabatni har tomonlama o‘zgartirishni 

talab qiladigan yangicha yondashuvdir. Ekologiyalashtirishni amalga oshirish uchun butun boshliq jamiyat va 
uni muhim bo‘g‘inlari: davlat, biznes va aholini uyg‘unlikda harakat qilishi talab qilinadi.

“Yashil” iqtisodiyot bilan eko logiyalashtirish barqaror kelajakni ta’minlashga qaratilganliklari tufayli 
ham barqaror rivojlanish bilan chambarchas bog‘liq unsurlardir. O‘z navbatida barqaror rivojlanish hozirgi 
avlodlarning tabiiy resurslarga bo‘lgan ehtiyojlarini, kelajak avlodlarning xuddi shunday resurslarga bo‘lgan 
ehtiyojlarini qondirish qobiliyatiga putur yetkazmasdan, qondirishni faraz qiladigan rivojlanish tipidir.

Oddiy qilib aytganda bu sayyoramiz resurslarini kamaytirmaydigan va unga o‘nglab bo‘lmaydigan zarar 
yetkazmaydigan rivojlanishdir. O‘z navbatida, barqaror rivojlanish quyidagi tamoyillarga asoslangan xolda 
barqaror kelajakni ta’minlashi mumkin:

■ Ijtimoiy adolat, ya’ni barcha odamlar uchun resurslar va imkoniyatlardan teng foydalanishni ta’minlash.

■ Iqtisodiy samaradorlik, ya’ni nafaqat boylar, balki barcha odamlar manfaati uchun ishlaydigan iqtisodiy-
otni yaratish.

■ Ekologik barqarorlik, ya’ni kelajak avlodlar uchun atrof-muhitni saqlash.

Ta’kidlash lozimki, barqaror rivojlanish, “yashil” iqtisodiyot va ekologiyalashtirish o‘rtasidagi chambarchas 
bog‘liqlik mavjud. Biz buni birinchi galda barqaror rivojlanish ham “yashil” iqtisodiyotni, ham ekologiyalashtir-
ishni asosiy maqsadiligida ko‘rishimiz mumkin, ya’ni “yashil” iqtisodiyot va ekologiyalashtirish barqaror rivojlan-
ishga erishishga ko‘maklashadigan vositalardir.

“Yashil” iqtisodiyot barqaror rivojlanishga o‘tishga ko‘maklashadigan qator iqtisodiy mexanizmlar va 
rag‘batlantirish vositalaridan foydalanishni ko‘zda tutadi.

Uchala tushuncha ham o‘zaro bog‘liq va bir-birisiz mavjud bo‘lolmaydi. Qolaversa bir-birini to‘ldiradi. Bunga 
hozirgi xayotimizdan ko‘plab misollar keltirishimiz mumkin:

Qayta tiklanadigan energiya manbalarini rivojlantirish, ya’ni qazib olinadigan yoqilg‘i o‘rniga quyosh, shamol, 
suv va boshqa qayta tiklanadigan energiya manbalaridan foydalanish, bunday yo‘naltirilganlik issiqxona gazlari 
chiqindilari va iqlim o‘zgarishini kamaytirishga yordam beradi.

■ Bioxilma-xillikni saqlash, ya’ni ekotizimlar sog‘lig‘ini saqlash va odamlar uchun zarur xizmat ko‘rsatishda 
muhim rol o‘ynaydigan o‘simlik va hayvon turlari, shuningdek ularning tabiiy yashash joylarini muhofaza 
qilish.

beradigan materiallarni takroran ishlatish va chiqindilarni qayta ishlash.

Shuni ta’kidlash kerakki, barqaror rivojlanish ham atrof-muhitga, iqtisodiyotga va jamiyatga munosabatni 
har tomonlama o‘zgartirishni talab qilib, tabiat-jamiyat tizimidagi muammolarni halqilishga yangicha yondashu-
vdir.

Barqaror kelajakni yaratish uch muhim unsurdan, ya’ni “yashil” iqtisodiyot, ekologiyalashtirish va barqaror 
rivojlanishdan iborat bo‘lganligi uchun ularni maqsadlari va tamoyillari ham o‘xshashlikka egadir. Shuning 
uchun “yashil” iqtisodiyot, ekologiyalashtirish va barqaror rivojlanish bu umumiy maqsad va tamoyillarga ega 
bo‘lgan uchta o‘zaro bog‘liq tushunchadir:

■ Atrof-muhitni muhofaza qilish, ya’ni insonning tabiatga salbiy ta’sirini kamaytirish, shu jumladan iflosla-
nishni kamaytirish, resurslarning kamayishi va biologik xilma-xillikning yo‘qolishiga barham berish.

■ Odamlarning farovonligini oshirish, ya’ni barcha odamlar uchun resurslar va imkoniyatlardan adolatli 
foydalanishni ta’minlash, shu bilan birga ularning hayot sifatini yaxshilash.

■ Barqaror kelajakni ta’minlash, ya’ni hozirgi va kelajak avlodlarning ehtiyojlarini qondira oladigan tizim 
yaratish va avlodlararo murosaga erishish.

Barqaror kelajakni ta’minlashga yo‘naltirilgan uch muhim unsurning barchasiga xos bo‘lgan nafaqat 
umumiy maqsadlari, balki tamoyillari ham mavjud va ular quyidagilardan iborat:

■ Tizimli yondashuv, ya’ni iqtisodiyot, jamiyat va atrof-muhit o‘rtasidagi o‘zaro bog‘liqlikni hisobga olish.

■ Muammolar kelib chiqishining oldini olish, davolash emas yoki noxush voqelikni sodir bo‘lganidan keyin 
bartaraf etish emas,balki oldini olish.

■ Uzoq muddatni ko‘zlab fikrlash, ya’ni uzoq muddatli oqibatlarga asoslangan qarorlar qabul qilish.

■ Tenglik va ishtirok etish, ya’ni qaror qabul qilish jarayonlarida barcha manfaatdor tomonlarning adolatli 
ishtirokini ta’minlash.

Barqaror kelajakni ta’minlashga qaratilgan uchlik o‘rtasidagi munosabatlar xam, ularni umumiy maqsadga 
erishishga yo‘naltiradi:

■ “Yashil” iqtisodiyot barqaror rivojlanishga erishish ko‘maklashadigan vositadir. U yashil va adolatli kela-
jakka o‘tishni boshqaradigan iqtisodiy mexanizmlar va imtiyozlar to‘plamini o‘zida ifoda qiladi.

■ Ekologiyalashtirish - bu bizning hayotimizni ekologik toza va barqaror qilishi kerak bo‘lgan jarayon.

■ Barqaror rivojlanish ham “yashil” iqtisodiyotni, ham ekologiyalashtirishni asosiy maqsadidir.

Barqaror kelajakka erishish uchun barcha manfaatdor tomonlar, shu jumladan hukumatlar, korxonalar va 
fuqarolar tomonidan muvofiqlashtirilgan harakatlar talab etiladi.

Quyida jadvalda uch unsur maqsadlari va tamoyillari o‘xshashligi haqida ma’lumot keltirilgan (1-jadval).

1-jadval: “Yashil” iqtisodiyot, ekologiyalashtirish va barqaror rivojlanish maqsadlari va tamoyillari
Maqsad/tamoyil “Yashil” iqtisodiyot Ekologiyalashtirish Barqaror rivojlantirish

Maqsad
Atrof muhitni saqlash, odamlar 
farovonligini oshirish, barqaror 
kelajakni ta’minlash

Atrof muhitni saqlash
Atrof muhitni saqlash, odamlar 
farovonligini oshirish, barqaror 
kelajakni ta’minlash

Tamoyil

Tizimli yondashuv, davolash 
emas oldini olish, uzoq muddatni 
ko‘zlab fikrlash, adolat va 
ishtirok etish

Tizimli yondashuv, davolash 
emas oldini olish, uzoq 
muddatni ko‘zlab fikrlash, 
adolat va ishtirok etish

Tizimli yondashuv, davolash emas 
oldini olish, uzoq muddatni ko‘zlab 
fikrlash, adolat va ishtirok etish

Manba: muallif ishlanmasi

X U L O S A  V A  T A K L I F L A R
Mazkur uch tushuncha maqsadlari va tamoyillarining o‘xshashligini aks ettiradi. Ularning barchasi atrof-

muhitni saqlashga ustuvorlik berishadi.
Shuning bilan birga ular iqtisodiyot, jamiyat va atrof-muhit o‘rtasidagi munosabatlarni tan olishadi. Bundan 

tashqari ular uzoq muddatli fikrlash va rejalashtirish muhimligini ta’kidlaydilar. Qolaversa, ular adolatli va inkly-
uziv rivojlanishga intilishadi.

Yuqoridagilarga qaramasdan, ular o‘rtasida farqlar ham mavjud:

1. “Yashil” iqtisodiyot ekologik toza va barqaror bo‘ladigan yangi iqtisodiy modelga o‘tishga qaratilgan.

2. Ekologiyalashtirish esa insonning atrof-muhitga salbiy ta’sirini kamaytirishga qaratilgan amaliy cho-
ra-tadbirlar majmuidir.

3. Barqaror rivojlanish nafaqat ekologik, balki ijtimoiy va iqtisodiy jihatlarni ham qamrab oladigan kengroq 
tushunchadir.

Sodda qilib aytganda: “yashil” iqtisodiyot - bu mafkura, ekologiyalashtirish bu – amaliyot, barqaror rivojla-
nish bu maqsaddir.

“Yashil” iqtisodiyot, ekologiyalashtirish va barqaror rivojlanish - bu umumiy maqsad va tamoyillarga ega 
bo‘lgan uchta o‘zaro bog‘liq tushunchadir.

Barqaror kelajakka erishish uchun barcha manfaatdor tomonlar, shu jumladan hukumatlar, korxonalar va 
fuqarolarning kelishilgan harakatlari talab etiladi.

Foydalanilgan adabiyotlar ro‘yxati:

tsipy-zelenoy-ekonomiki.
2. Савин А. А. Ключевые принципы и элементы зеленой экономики // Экономические науки 2022 г №9 (214) 
3. Пустохина Н. г., Валиев В. Н. Концепция устойчивого развития: основные положения. https://cyberleninka.ru/

osiy, ilmiy, ommabop jurnali. 2023-yil, 7-son. 12–16-betlar.

